
[᭓᭙ 39 B]

᭓᭙

ᬲᬾᬯᬫ᭄ᬩᬭ᭟᭔᭟ᬫᬵᬢᬹᬃᬲᭂᬫ᭄ᬩᬄ᭞ᬪᬕᬯᬦ᭄ᬦᬭᬤᬫᬗ᭄ᬓᬶᬦ᭄᭞ᬳᬶᬗ᭄ᬕᬶᬄᬭᬢᬸᬲᬂᬳ᭄ᬬᬂ᭞ᬦᬬᬦ᭄ᬢᬶᬢ᭄ᬬᬂᬭᬢᬸᬫᬗ᭄ᬓᬶᬦ᭄᭞ᬬᬦ᭄ᬫᬫᭂᬲᭂᬄᬭᬶᬂᬫᬦᬸᬱ᭟᭕᭟ᬳᬤᭀᬄᬧᬶᬲᬦ᭄᭞ᬫᬦᬸᬱᬦᬾᬫᬦᬦ᭄ᬤᬶᬗᬶᬦ᭄᭞ᬉᬧ

ᬬᬦᬶᬂᬲᬂᬳ᭄ᬬᬂ᭞ᬫᬗ᭄ᬤᬧᬶᬲᬦ᭄ᬓᬤᭀᬲᬫᬶ᭞ᬢᬦ᭄ᬧᬓᬩᬃᬦᬭᬶᬂᬧᬤ᭟᭖᭟ᬲᬂᬳ᭄ᬬᬂᬰᬶᬯ᭞ᬘᬸᬢᭂᬢ᭄ᬫᬗ᭠ᬦ᭄ᬤᬶᬓᬫᬗ᭄ᬓᬶᬦ᭄᭞ᬮᬸᬗ᭄ᬳᬫᬗ᭄ᬓᬾᬪᬕᬯᬦ᭄᭞ᬓᬧ᭄ᬭᬂᬕᭂᬫ᭄ᬧᬸᬭᬦ᭄ᬧᬸᬭᬶ᭞ᬚ᭄ᬯᬂᬳᬦᬓ᭄ᬚᬬᬓᬸᬰᬸᬫ᭟᭗᭟ᬤ

ᬳᬢ᭄ᬧᬶᬲᬦ᭄᭞ᬘᭀᬗᬄᬦᬭᬶᬂᬦᬶᬭᬫᬗ᭄ᬓᬶᬦ᭄᭞ᬗᬸᬦ᭄ᬤᬂᬢᭀᬂᬲᬲᬫᬦ᭄᭞ᬳ᭄ᬬᬂᬦᬵᬭᬤᬫᬜᬯᬸᬭᬶᬦ᭄᭞ᬲᬶᬗ᭄ᬕᬶᬄᬤᬾᬯᬧᬦᭂᬫ᭄ᬩᬳᬦ᭄᭟᭘᭟ᬳᬶᬗ᭄ᬕᬶᬄᬢᬶᬢ᭄ᬬᬂᬦᭀᬭᬧᬶᬯᬮ᭄ᬢ᭄ᬮᬲ᭄ᬫᬗᬶᬭᬶᬂ᭞ᬳ᭄ᬬᬂᬦᬭ

ᬤᬫᬜᭂᬫ᭄ᬩᬄ᭞ᬫᬧᬫᬶᬢ᭄ᬕ᭄ᬮᬶᬲ᭄ᬫᬫᬃᬕ᭄ᬕᬶ᭞ᬢᬾᬤᬄᬲᬓᬶᬂᬱᬤ᭄ᬓᬬᬗᬦ᭄᭞ᬩᬸᬶ᭙᭟ᬲᬃᬯ᭄ᬯᬶᬗᬶᬩᭂᬃ᭞ᬧᬫᬃᬕ᭄ᬕᬶᬦᬾᬲᬤᬕ᭄ᬮᬶᬲ᭄᭞ᬜᬸᬤᬶᬧ᭄ᬭᬂᬕᭂᬫ᭄ᬧᬸᬭᬦ᭄᭞ᬲᬂᬳ᭄ᬬᬂᬰᬶᬯᬮᬦ᭄ᬤᬾᬯᬢᬶ᭞ᬲᬫᬶᬫᬦ᭄ᬢᬸᬓ᭄ᬓᬓᬳ᭄ᬬᬗ

[᭔᭐ 40 A]

ᬦ᭄᭟᭑᭐᭟ᬘᬭᬶᬢᬦᬦ᭄᭞ᬳ᭄ᬬᬂᬦᬭᬤᬭᬶᬂᬫᬃᬕ᭄ᬕᬶ᭞ᬢᬦ᭄ᬲᬄᬫᬫᬯᭀᬲᬂ᭞ᬓᬳᬸᬢᬸᬲ᭄ᬭᬶᬂᬳ᭄ᬬᬂᬧ᭄ᬭᬫᬾᬱ᭄ᬝᬶ᭞ᬤᬾᬦᬶᬂᬫᬮᬓ᭄ᬱᬡᬳᬶᬯᬂ᭟᭑᭑᭟ᬗᬸᬤᬤᬾᬯ᭞ᬦᬾᬫᬜᭀᬭᬄᬩᬸᬓᬚᬦᬶ᭞ᬳᭀᬲᬄ

ᬚ᭄ᬭᭀᬦᬶᬂᬫᬦᬄ᭞ᬚᬗ᭄ᬕᭂᬮ᭄ᬳᬶᬤᬰ᭄ᬯᬾᬤᬶᬫᬃᬕ᭄ᬕᬶ᭞ᬧᬫᬃᬕ᭄ᬕᬶᬦᬾᬧᬘᬂᬜᭀᬭᬄ᭟᭑᭒᭟ᬲᬂᬳ᭄ᬬᬂᬰᬶᬯᬗᬕᬸᬗᬶᬦ᭄ᬯᬢᭂᬓ᭄ᬤᬾᬯᬢᬶ᭞ᬲᬂᬳ᭄ᬬᬂᬲᬢᬓ᭄ᬭᬚ᭞ᬯᬢᭂᬓ᭄ᬥᬾᬯᬲᬫᬶᬜᬶᬯᬶ᭞ᬚᬦᬮᭀᬓᬲᬫᬶᬜᬸᬫ᭄ᬩᬄ᭟᭑᭓

᭟ᬳᬶᬫᬦᬸᬱᬲᬫᬶᬜᬸᬗ᭄ᬲᬸᬂᬳᬕᬸᬂᬳᬮᬶᬢ᭄᭞ᬫ᭄ᬯᬂᬭᬶᬂᬢᬦᬄᬚᬯ᭞ᬭᬚᬧᬡ᭄ᬥᬯᬢ᭄ᬭᬂᬫᬗ᭄ᬓᬶᬦ᭄᭞ᬦᬾᬫᬫᬸᬲᬸᬄᬭᬶᬂᬪᬝᬭ᭟᭑᭔᭟ᬲᬂᬧᬡ᭄ᬥᬯᬫᬹᬮᬯᬦ᭄ᬢᬄᬲᬶᬳᬶᬦ᭄ᬯᬶᬥᬷ᭞ᬲᬶᬦᬄᬳᭀᬮᬶᬄᬓᬩᬃ᭞ᬲᬓᬶᬂ᭠

ᬧ᭄ᬭᬂᬕᭂᬫ᭄ᬧᬸᬭᬦ᭄ᬧᬸᬭᬶ᭞ᬤ᭄ᬯᬦᬶᬂᬯᬾᬦ᭄ᬢᭂᬦ᭄ᬲᬾᬯᬫ᭄ᬩᬭ᭟᭑᭕᭟ᬬᬾᬦᬶᬂᬭᬯᬸᬄ᭞ᬫᬾᬄᬫᬋᬩᬸᬢ᭄ᬤᬶᬢᬸᬚᬦᬶ᭞ᬳᬦᬭᬶᬂᬧᬬᬸᬥᬦ᭄᭞ᬗᬺᬩᬸᬢ᭄ᬤ᭄ᬬᬄᬲᬤᬢ᭄ᬧᬗᬰᬶᬄ᭞ᬢᬸᬮᬾᬦ᭄ᬗᬯᬾᬲᬹᬃᬬ᭄ᬬᬓ᭄ᬚᬕᬢ᭄᭟᭑

